
58. Tong lalis ngalahin luas,

demak togoge tur abin,

pasihin guyuhin reko,

tan kocap polahe ditu,

ring Bali mangkin kocapang,

raden mantri,
ring Koripan kawuwusan.



59. Ida lunga mangelelana,

pun Semar tansah mangiring,

satiba parane reko,

liwat alas liwat gunung,

tan wenten mamanggih desa,

lemah wengi,

tanpa turu tan panadah.



60. Kasuwen lunga ngumbara,

wenten sampun pitung sasih,

anusup ring alas reko,

anuwut jurang tuwun pangkung,

pun Semar sawang kangelan,

mangasihin,

sareng managih rerenang.



61. Pedalem panjake odah,

margi mararyan i riki,

raden mantri nurut reko,

lah mandeg ke kekaditu,

saget kuton jeron dewa,

jujur mangkin,

malungguh twah ajak dadua.



62. Kasuwen ditu mararyan,

mapraya mangkin mamargi,

saget ujane manggeloh,

katekan gentuhe agung,

saget ada anak teka,



Tak sampai hati meninggalkan,

diambil patung dan dipangku,

dirayu-rayu serta dicium,

tak diceritakan lakonnya di sana,

di Bali sekarang diceritakan,

raden mantri,

di Koripan diceritakan.



Beliau pergi mengembara,

Semar mengiringkan,

tiba di mana-mana,

lewat hutan dan gunung,

tak ada menemukan desa,

siangmalam,

tak tidur tidak makan.



Telah lama mengembara,

sudah ada 7 bulan,

masuk hutan,

menuruti sungai dan tebing,

sampai payah I Semar,

meminta,

berhenti sebentar.



Kasihani abdinya tua,

mari berhenti di sini,

raden mantri menurut,

berhentilah di sana,

serta ada rumah dewa/pura,

dituju sekarang,

duduk hanya berdua.



Lama berhenti di sana,

serta sekarang berjalan,

hujan datang sertak ilatnya besar,

serta ada orang datang,

